
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետությունում սննդամթերքի անվտանգության համակարգի զարգացումը կարևորագույն տարրերից մեկն է, որի իրականացումը հնարավորություն կընձեռի սննդամթերքի անվտանգության ապահովման նկատմամբ պետական վերահսկողության կատարելագործմանը և արդյունավետության բարձրացմանը, վտանգավոր սննդամթերքի հայտնաբերմանը, օգտահանմանը և (կամ) ոչնչացմանը, արտադրվող սննդամթերքի որակի բարձրացմանը, որն էլ իր հերթին հնարավորություն կստեղծի սննդամթերքի, սննդամթերքի հետ շփվող նյութերի և սննդային հավելումների արտահանման ծավալների ավելացմանը, ինչպես նաև կհանգեցնի Հայաստանի Հանրապետության ազգաբնակչությանը անվտանգ և որակյալ սննդամթերքով ապահովմանը: Իրավական ակտի ընդունմամբ հանարավերություն կստեղծվի իրականացնել սննդամթերքի անվտանգության և որակի ապահովման բնագավառներում միջազգային չափորոշիչների պահանջներին համապատասխան լաբորատոր փորձաքննություններ:

2. Առաջարկվող կարգավորման բնույթը
Նախագծով առաջարկվում է սննդամթերքի վերահսկողության  շրջանակներում իրականացնել շուկայահանված սննդամթերքի ավելի լայն տեսակների լաբորատոր փորձաքննություններ և հաճախակի դարձնել վերջիններիս պարբերականությունը: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:
4. Ակնկալվող արդյունքը
Իրավական ակտի ընդունման արդյունքում կապահովվի Հայաստանի Հանրապետությունում շրջանառվող սննդամթերքի անվտանգությունը և որակը, ինչպես նաև համապատախանությունը միջազգային ստանդարտներին:
